
էՏՄԻԱԾԻՆ

ԳԱՑԱՆԵ ԱՌԱՔԵԼՑԱՆ

ՃԱՐՏԱՐԱՊԵՏԱԿԱՆ ԿՈԹՈՂՆԵՐՐ 
ԼՈՒՍԱՆԿԱՐԻՉ ԱՆԴՐԱՆԻԿ ՔՈՉԱՐԻ ԱՐՎԵՍՏՈւՄ

Լուսանկարիչ Անդրանիկ Քոչարը (Անդրանիկ Մելիքի Քոչարյան, 1919-1984 թթ.) 
1947-ին Եգիպտոսի Ալեքսանդրիա քաղաքից գալով Հայաստան' իր յուրօրինակ պատ
կերաշարով սկիզբ դրեց գեղարվեստական լուսանկարչությանը: Քոչարի ստեղծագոր
ծական ուղին սկսել է սաղմնավորվել իր ծննդավայրում, սակայն նրա լուսանկարչութ
յան գեղարվեստական լեզուն իր զարգացումն ապրեց հայրենիքում:

Արվեստագետն ուներ ստեղծագործելու հատուկ թեմաներ եւ հստակ կողմնորոշում: 
Նկարում էր սեւ ու սպիտակ ժապավենի վրա: Նրա հետաքրքրությունների կենտրոնում 
մարդն էր, եւ արվեստագետը հայտնի է նախ եւ առաջ որպես սեւ ու սպիտակ դիմանկա
րի վարպետ: Այդուամենայնիվ, նա անտարբեր չէր նաեւ մարդու ստեղծած մշակութային 
արժեքների նկատմամբ: Դիմանկարից զատ Քոչարի ուշադրության ոլորտում էին Հա
յաստանի բնաշխարհն ու պատմական հուշարձանները:

Անդրանիկ Քոչարի ապրած ժամանակաշրջանում Հայաստանում զարգացած էր 
հիմնականում տաղավարային լուսանկարչությունը, ուր ստեղծվում էին միայն անհա
տական, զույգով կամ խմբակային դիմանկարներ: Այդ դիմանկարներին բնորոշ էին թե
լադրված դիրքեր եւ ժեստեր, որոնք հաճախ արհեստականացված էին: Մարդիկ լուսան
կարվում էին հիշարժան օրվա առթիվ, եւ նրանց հագուստից հազվադեպ էր հնարավոր 
հասկանալ, թե ինչ զբաղմունքի տեր է բնորդը:

Քչերն էին լուսանկարման խոշոր սարքավորումներով շրջում երկրով մեկ' լուսան
կարչական ժապավենի վրա առնելու հայկական բնաշխարհն ու հուշարձանները: Քո
չարն այդ քչերից էր: Նրա բազմաժանր ստեղծագործության մի մասն են կազմում հայ
կական ճարտարապետական կոթողներ պատկերող լուսանկարները: Արվեստագետը, 
ճամփորդելով ողջ հայրենիքի տարածքով, ժապավենների վրա արձանագրել է Հայաս
տանի եւ Արցախի գողտրիկ անկյունները եւ երբեմն բնանկարի մեջ է տեղավորել երկրի 
պատմության առավել կարեւոր քարե վկաներին: Այս իմաստով Քոչարի լուսանկարնե
րի շարքերում են' եկեղեցիներ, վանական համալիրներ, առանձին քանդակներ, խաչքա
րեր, հնագիտական շինություններ եւ այլ պատմական հուշարձաններ:

Ի. դարասկզբին Նիկողայոս Մառի գիտարշավի անդամներից Արամ Վրույրն էր 
լուսանկարչական խցիկի օգնությամբ ամրագրում հուշարձանների տեսքը1: Ըստ էութ
յան, Անդրանիկ Քոչարն առաջինն էր Խորհրդային Հայաստանում, որ շարունակեց այդ 
ավանդույթը:

Այս հոդվածի նպատակն է' ցույց տալ Անդրանիկ Քոչարին նաեւ որպես հայկական 
հուշարձանների լուսանկարիչ:

1 Տես Վ. -Քպար, Հայ լուսանկարիչներ, Երեւան, 2007, էջ 342:

Քոչարի ստեղծագործության մեջ զգալի թիվ են կազմում 1950-ից մինչեւ 
1980-ականներր արված հուշարձանների բացառիկ այն կադրերր, որոնք արժեքավոր 
են թե՜ փաստագրական, թե՜ գեղարվեստական առումներով: Պատմական կոթողներր 
պատկերելով' լուսանկարիչր փորձել է ցույց տալ նրանց կատարյալ ծավալատարա
ծական հորինվածքր, դեկորատիվ տարրերի անզուգականությունր, գեղարվեստական 
արժեքր, ներդաշնակ կառուցվածքր:

Հայերն իրենց հայրենիքր զարդարեցին մարդկային ստեղծագործ մտքի բազմա
թիվ արժեքներով: Դրանք հեթանոսական ժամանակներից մինչեւ այսօր ներկայանում 
են որպես հայկական ազգային ինքնատիպ արվեստի գործեր: Հայկական ճարտա
րապետության բազմադարյան պատմության մեջ թերեւս ամենաուշագրավր Դ.-է. դդ 
ժամանակաշրջանն է. «Այս չորս հարյուրամյակների րնթացքում ձեւավորվեց ազգային 
ինքնատիպ ճարտարապետություն»2: Եկեղեցաշինության ավանդույթր տվեց իր արդ- 
յունքր, հիմք դարձավ հետագա դարերի համար եւ շարունակվում է առ այսօր:

Հուշարձանների ֆիզիկական գոյությունր հաճախ է վտանգված: Այդ պատճառով էլ 
նրանց պահպանմանն ուղղված գործողություններր դարձել են շատ կարեւոր եւ արդիա
կան: Հայկական ճարտարապետական հուշարձաններից շատերին, որոնք մասամբ են 
կանգուն մնացել, ծանոթանում ենք պահպանված հատակագծերի եւ լուսանկարների 
շնորհիվ: Եւ այս պարագայում մեծ է նաեւ լուսանկարիչ Անդրանիկ Քոչարի ավանդր: 
Նրա լուսանկարելուց հետո որոշ կոթողներ նորոգվել են, որոշներր փլուզվել (նկ. 1): Այս 
նկատի առնելով' կարող ենք արձանագրել, որ լուսանկարի գործերում պահպանվում են 
իր ապրած ժամանակի իրական պատկերներր:

Քոչարի այս շարքի լուսանկարներով պատկերացում ենք կազմում, թե Հայաստա
նում խորհրդային իշխանության օրոք ինչպիսի տեսք են ունեցել եւ ինչ վերաբերմունքի 
են արժանացել հուշարձաններր: Անդրանիկ Քոչարր մտահոգված է եղել հայկական հու
շարձանների ճակատագրերով: Նա, լուսանկարելով, հեռատեսորեն փրկել է մասնավո
րապես այն հուշարձանների րնդհանուր տեսքր, որոնք փլուզման րնթացքի մեջ են եղել: 

Հուշարձանների լուսանկարներր կարող են մեծ դեր կատարել դրանց ուսումնասի
րության, պատմության, ներկայացման ու դերի մեկնաբանման համար: Այս տեսանկ
յունից Քոչարի վերոնշյալ լուսանկարներն արդիական են եւ արժանի են ուշադրության: 

Շատ դեպքերում լուսանկարր միակ փաստն է մնում, որր թույլ է տալիս ծանոթանալ 
այն հուշարձաններին, որոնք ինչ-ինչ պատճառներով այլեւս գոյություն չունեն, ինչպես 
օրինակ' Արշիլ Գորկու կամ Մարտիրոս Սարյանի3 կտավներր, որոնք այրվել են հրդեհի 
ժամանակ: Սարյանի շատ նկարներ մեզ ծանոթ են միայն Անդրանիկ Քոչարի լուսան
կարների միջոցով:

Նույն փաստր կարող ենք արձանագրել' խոսելով Երեւանի կենտրոնական փողոց

2 Մ. Հա սրա թյա ե , Հայկական վաղքրիստոնեական ճարտարապետությունր, Մոսկվա, 2010, էջ 43:
3 Տես ЬЯр://^^ж8апап.р1.ат/Ь1т18_агт/8апап_ЫодгарЬу_тат.Ь1т1: Երբ Սարյանի կտավներր 

ֆրանսիական նավի վրա այրվեցին, Ֆրանսիայի կառավարությունր նրան փոխհատուցում առաջարկեց, 
սակայն Սարյանր գերադասեց, որ փողի փոխարեն իրեն պարբերաբար ներկեր ուղարկեն. 20 տարի շարունակ 
նրան Փարիզից ներկեր էին ուղարկում: Իսկ Արշիլ Գորկու 30-ից ավելի կտավ այրվել է 1946-ին:

ներում Ի. դարի առաջին կեսին դեռեւս գոյություն ունեցող շենքերի կամ Նոր Ջուղա
յի տասր հազար խաչքարերի մասին, որոնք բարբարոսաբար փշրվեցին ադրբեջանցի 
զինվորների ձեռքով: Նոր Ջուղայի բազմաթիվ խաչքարեր լուսանկարել են նշանավոր 
լուսանկարիչ Արամ Վրույրր, Արգամ Այվազյանր, Սերգեյ Փարաջանովի թանգարանի 
տնօրեն, լուսանկարիչ Զավեն Սարգսյանր եւ շատ ուրիշներ: Նրանց կատարած լուսան- 
կարներր թույլ են տալիս ծանոթանալ եւ ճանաչել վերոնշյալ հուշարձաններր, միեւնույն 
ժամանակ կոչ անելով' վերականգնել եւ պահապանր լինել բոլոր այն հուշարձանների, 
որոնք դեռ կանգուն են այս կամ այն չափով:

Պատմական ու փաստագրական կարեւոր նշանակություն ունեն 1956 թ. Շուշիում 
արված լուսանկարներդ Կիսավեր Ղազանչեցոցի ու ավերված քաղաքի համայնա- 
պատկերր այդ բոլորի րնդհանրացումն է (նկ. 2): Վիկտոր Հյուգոյի' «Այստեղով անցել 
են թուրքերր» թեւավոր արտահայտությունր բնորոշում է հենց այս տեսարանր: Արվես- 
տագետր Շուշին նկարել է տխուր եւ մառախլապատ մի օր' համահունչ տիրող իրավի
ճակին:

Այդ տարիներին շատ դժվար է եղել Արցախ մեկնելր եւ մանավանդ նկարահանում
ներ անելր: Քոչարի հայրենանվեր, անձնուրաց բնավորությունդ հաղթահարելով այդ 
խոչրնդոտներր, մեզ է հասցրել փաստագրական նշանակության եւ գեղարվեստական 
բնույթի մի շարք լուսանկարներ:

Գիտարշավներից մեկի ժամանակ, որր ղեկավարել է հայ արվեստի մեծ երախ
տավորներից Լիդիա Դուռնովոն, ներկա է եղել արվեստաբան Հրավարդ Հակոբյանդ 
որ հիշում է այդ օրերր, բոլոր մասնակիցներին, ոաումնասիրություններ եւ Անդրանիկ 
Քոչարի' հուշարձաններ եւ մարդկանց լուսանկարելու պահերր4: Հենց այս գիտարշավի 
ժամանակ է ստեղծվել Դուռնովոյի հայտնի դիմանկարդ

Ծիծեռնակաբերդր' Հայոց Ցեղասպանության զոհերի հիշատակին նվիրված հու
շարձանդ լուսանկարել են, լուսանկարում են եւ կլուսանկարեն շատ-շատերր: Բայց Քո
չարի 1969 թ. նկարած այս կադրի (նկ. 3) մեջ ենք տեսնում նրա րնդհանրական իմաստդ 
Չնայած հուշարձանր նկարել է արեւոտ կեսօրին, բայց տպել է մութ բանալու սկզբուն
քով' հավատարիմ իր ոճին, որովհետեւ այն արել է հստակ նպատակով' ցույց տալու 
պատկառելի հյուրի պատմական այցր: Արեւի շողերր լուսավորել են հուշարձանի միայն 
մի հատվածդ անմար կրակր եւ հերոսի դեմքն ու ձեռքերդ Լուսանկարի կոմպոզիցիայի 
կենտրոնում Արմին Վեգներն է: Եկել է ծնկաչոք իր հարգանքի տուրքր մատուցելու այն 
միլիոնավոր անմեղ զոհերի հիշատակին, որոնց դիակներր լուսանկարելու առիթն ունե
ցել է անձամբ: Այս լուսանկարդ շատերի նման, դարձել է խորհրդանշան:

Տասնամյակներ անց' այսօր արդեն Քոչարի լուսանկարներդ օրինակ' Գառնիի 
տաճարի, Գանձասարի, Տաթեւի վանական համալիրի, Նորավանքի, Շուշիի Ս. Ղա-

4 «1961 թիվն էր: Դա այն տարիներին էր, երբ Ադրբեջանր աշխատում էր տեղիք չտալ հայկական տարրի 
ուժեղացմանր, հսկում էին, որ հանկարծ չգան նկարեն: Արցախի եկեղեցիների մեծ մասր գոմի կամ պահեստի 
էին վերածվել: Քոչարր մեզ հետ էր եւ բարեբախտաբար չնկատեցին նրա ֆոտոխցիկր». զրույցր պրոֆեսորի 
հետ տեղի է ունեցել 2011 թ. դեկտեմբերի 11-ին:

զանչեցոցի, Զվարթնոցի, Մուղնու, Կատարո5 վանքի եւ մի շարք այլ հուշարձանների 
տեսքը պատկերող խոսուն փաստեր են:

Անդրանիկ Քոչարի լուսանկարները, որպես արվեստ, ընկալել եւ գնահատել են 
դեռեւս իր կենդանության օրոք: Ստեփան Թոփչյանը Քոչարի աշխատանքները նույ
նացրել է գեղանկարչական ստեղծագործությունների հետ. «Լուսանկարչություն է, ոչ 
թե գեղարվեստ, - ասում են երբեմն, - լուսանկարչությունը գեղարվեստ չէ, եւ ով իրա
կանությունն արտացոլում է լուսանկարչական մանրամասնությամբ' արվետստագետ 
չէ: ...Քոչարն իր աշխատանքներով հաստատում է, որ լուսանկարչությունը կապ չունի 
անարվեստության հետ»6:

Ազատ լինելով անցյալի ու ներկայի նախապաշարումներից' Քոչարը կյանքը տեսել 
ու պատկերել է գեղարվեստորեն: «Դա լուսանկարչության դպրոց է, այնտեղից կարելի 
է սովորել, թե ինչպես լուսանկարել հայկական հուշարձանը»7, - Անդրանիկ Քոչարի' 
կոթողներին նվիրված լուսանկարները դիտելիս արտահայտվեց գեղանկարիչ, արվես
տաբան Մարտին Միքայելյանը:

Լուսանկարչի այս ժանրի աշխատանքներից հասկանում ենք, որ արվեստագետին 
ծանոթ են հայկական բնաշխարհի գրեթե յուրաքանչյուր անկյունը, հնադարյան հայ 
ճարտարապետության ամեն մի հուշարձան: Բնության նկատմամբ սերն ու աշխատան
քային եռանդը Քոչարին օգնել են ստեղծելու Հայաստան աշխարհի բազմադեմ կերպա-

րը:
Զվարթնոցում արվեստագետը մի կողմից' ցույց է տվել տաճարի շքեղ հարդարան

քը, մյուս կողմից' ականատեսն է դարձել ու մեզ փոխանցել նրա անմխիթար վիճակը: 
Նույն ձեռագրով շարունակել է աշխատել նաեւ Գառնիի տաճարի տարածքում: Կա
ռույցի քանդակազարդ գոտու դրվագներից մի քանիսն իրար գլխի կիտված տեսարանը 
պատկերող այս լուսանկարը (նկ. 4) դիտելիս ակամայից հիշում ես Վարդգես Սուրեն- 
յանցի «Ոտնահարված սրբություն» կտավը: Այս երկու աշխատանքներն էլ առանձնա
նում են խոր դրամատիզմով, խորհրդանշում են հայ ժողովրդի անցած ճանապարհը: 
Մյուս կողմից' Քոչարը ցանկացել է շեշտել, որ հայկական բազմադարյան հուշարձան
ները մինչ օրս կան եւ այդքան գեղեցիկ են:

Վարդգես Սուրենյանցի ստեղծագործությանն ընդհանուր առմամբ բնորոշ է պատ
մական թեմաների միջոցով իր ապրած ժամանակի գաղափարներն ու տրամադրություն
ներն արտահայտելը: «Սուրենյանցը բացի այն, որ իր ստեղծագործություններում հան
դես է գալիս որպես ճարտարապետական միջավայրի, զարդաքանդակների, փորագրա
կան նախշահյուս մոտիվների փաստագրող, նաեւ' քարե, փայտե կերպընկալ մակերեսի 
վրա կարողանում է դրոշմել իրեն տանջող միտքը»8: Անդրանիկ Քոչարի' պատմական 
հուշարձաններ ներկայացնող այս աշխատանքներում եւս տեսնում ենք նույն առանձնա-

5 Հայտնի է նաեւ Ծիծեռնավան անվամբ:
6 Ստէփաե Թոփ^յաե, Անհունի անդրադարձը, Երեւան, 1982, էջ 409:
7 Զրույցը Մ. Միքայելյանի հետ տեղի է ունեցել 2011 թ. աշնանը, Ջոտտոյի տուն-թանգարանում:
8 Շ. Զոհրաբյաե, Հայոց ցեղասպանության արձագանքները Վարդգես Սուրենյանցի արվեստում. «Վէմ» 

համահայկական հանդես, 2010, ապրիլ-հունիս, թ. 2 (30), էջ 116:

հատկությունր: Հայ ժողովրդի փորձություններով լի պատմական ճակատագիրր ցայ
տունորեն արտացոլող լուսանկարներից են Գառնի եւ Զվարթնոց տաճարների տարած
քում կատարած նրա աշխատանքներդ Դրանցում տեսնում ենք ավերված ու անուշադ- 
րության մատնված հայկական հուշարձաններր, որոնք գեղարվեստ արարող ժողովրդի 
ժառանգությունն են:

«Արվեստ է լուսանկարչությունդ որի բազմակողմանի դրսեւորումներն ու կարե- 
լիություններր լավագույնս բացվեցին Անդրանիկ Քոչարի ստեղծագործության մեջ: Եւ 
նա, իրոք, հրաշքներ էր գործում: Սովորական ապարատր ձեռքին. բոլորի աչքի առաջ 
դիտում էր այս կյանքն ու տեսնում անսովոր ձեւեր: Հայաշունչ էր իր ստեղծագործությու- 
նր' ինչի էլ դիմեց, ինչ էլ պատկերեց, ուրվագծեց-հայտնաբերեց հայեցի պատկերներ»9:

Արվեստագետի' գեղեցիկր տեսնելու զգացողությունր նկատում ենք ինչպես նրա 
դիմանկարներն ու նատյուրմորտներր դիտելիս, այնպես եւ ճարտարապետական կո- 
թողներր ներկայացնող լուսանկարներում: Կոթողներր նկարելիս նա այնպիսի դիտակե
տեր ու կոմպոզիցիա է րնտրել, որ շահեկան լինի հուշարձանի ցուցադրության համար:

Հայաստանի շատ եկեղեցիներ ու կոթողներ Անդրանիկ Քոչարր լուսանկարել է 
օրեր շարունակ: Նա սպասել է այնքան, մինչեւ լուսանկարելու համար կտեսներ բաղ
ձալի լույսն ու ստվերր կամ ամպերր: Արդյունքում նա հասել է իր նպատակին' մեզ թող
նելով տասնյակ նեգատիվներ: Քոչարի այս շարքի լուսանկարներր մեզ են ցուցադրում 
եկեղեցիների թե՜ արտաքին եւ թե՜ ներքին հարդարանքդ Դրանցից շատերր բացառիկ 
են' նպաստում են կիսավեր կառույցի ամբողջական տեսքր պատկերացնելուն եւ րմբռ- 
նե լուն:

Անդրանիկ Քոչարի գրեթե բոլոր ժանրերի լուսանկարներն աչքի են րնկնում իրենց 
բնորոշ րնդհանրություններով: Դիմանկարներ ստեղծելիս արվեստագետր բնորդներին 
պատկերում է խորհրդավոր մթության մեջ' դիտողի ուշադրությունր լուսանկարվողի' 
բնորդի վրա գրավելու համար:

Հանդիսատեսի հայացքր կոնկրետ պատկերի վրա սեւեռելու սկզբունքր արտա
հայտվել է նաեւ ճարտարապետական հուշարձաններ արտացոլող լուսանկարներում: 
Քոչարր, շատ մոտիկից նկարելով, մեծացնելով Զվարթնոց տաճարի ավերակներից 
զարդաքանդակ մեկ բեկոր, մեզ հաղորդում է տաճարի կոթողային լինելր: Նկարում 
կոթողր առավել շեշտելու եւ այն խոսուն, արտահայտիչ դարձնելու նկատառումով նա 
բնության այնպիսի եղանակային պայմաններն է նախրնտրել, որ զուգահեռաբար ե՜ւ 
արեւ որսա, եւ սեւ կամ սպիտակ ամպեր, որոնք կծածկեն հուշարձանի շուրջբոլորդ Այս 
բնորոշ առանձնահատկությունր երեւան է եկել նրա մի շարք ստեղծագործություններում: 
Այս ձեռագիրր վառ է արտահայտված օրինակ' Արատեսի վանքր կամ Աղուդի կոթողր 
պատկերող աշխատանքներում (նկ. 5): Վերջինս Քոչարր լուսանկարել է 1960-ականնե- 
րի կեսին, երբ Արվեստի ինստիտուտի10 լուսանկարիչն էր, որից հետո կոթողր վերանո-

9 Ա. Ափիեյաե, Մարդր, որ հրաշքներ էր գործում. «Հայաստանի Հանրապետություն» օրաթերթ, 1994, 
սեպտեմբերի 28, էջ 6:

10 1960-70 թթ. եղել է ՀՍՍՀ ԳԱ Արվեստի ինստիտուտի լուսանկարիչր. տես Վահաե Քոչար , Հայ

րոգվել է: Այսինքն' լուսանկարն ունի նաեւ փաստագրական նշանակություն, որի շնոր
հիվ պատկերացում ենք կազմում, թե տվյալ ժամանակահատվածում հուշարձանն ինչ 
տեսք է ունեցել:

Քոչարն այս աշխատաոճով կարողանում է ճիշտ կետի վրա սեւեռել դիտողի ուշադ
րությունդ Այս շարքի լուսանկարներից ստացված տպավորությունն անմիջական է, եւ 
դրանցից յուրաքանչյուրն ասես մխրճվում է դիտողի հիշողության մեջ: Կադրերում ավե
լորդ մանրամասներ չկան, իսկ կոնտրաստր գերիշխում է:

Կառույցների հարաբերականորեն ճիշտ չափերին հասու դարձնելու համար հաճախ 
կադրում ներառել է զբոսաշրջիկների կամ հոգեւոր առաջնորդների (նկ. 6): Դա արել է ոչ 
միշտ: Արցախի զարդր համարվող Գանձասարի մուտքր լուսանկարել է, երբ զբոսաշր
ջիկների է տեսել այնտեղ' մասշտաբր հարաբերակցության մեջ ցույց տալով: Նկարում 
լույս ու ստվերի այնպիսի խաղ կա, որ եղեկեցու մուտքին խորհրդավոր բնույթ է տվել, 
այն տեղ-տեղ քողարկել է որոշ զարդաքանդակներ, իսկ որոշ մասերում վառ լուսավորել' 
հատուկ րնդգծելով մուտքր:

Արցախի Դիզափայտի Կատարո վանքր ծովի մակերեւույթից ավելի քան 2000 
մետր բարձրության վրա է գտնվում: Այն Արցախի ամենաբարձրադիր հուշարձանն 
է11: ժամանակին, հայկական շատ վանքերի նման, հայ ճարտարապետներր Կատա
րո վանքն էլ տեղադրել են բարձր լեռան գագաթին: Վանքից դիտողի առաջ բացվում է 
լայնատարած համայնապատկեր, ուր տեսանելի են թե՜ Արցախի դաշտր, թե՜ Սյունյաց 
լեռներր եւ թե՜ Ծեր Մռովի գագաթներր:

Քոչարի համայնապատկերային դիտակետով իրականացված այս գործերն րն- 
կալում ենք նույնքան լայն րնդգրկումով: Բարձր դիտակետից արձանագրված եկեղե
ցու պատկերր, որ չնայած ոչ այնքան մեծ չափերին12, հպարտորեն իշխում է շրջակայքի 
վրա: Միանավ այս կառույցր (նկ. 7) Քոչարր նկարել է այն կետից, որ երեւում է, թե ինչ- 
պիսին են եկեղեցու տեղադրությունն ու դիրքր արցախյան լեռնոտ այս միջավայրում: 
Բացի այդ, այստեղ նույնպես ապահովել է մարդու ներկայություն, որ մեզ փոխանցի 
կառույցի իրական չափերր:

ժամանակակիցներր պատմում են, որ Անդրանիկ Քոչարր քանդակագործ Ռուբեն 
Շահբազից խնդրել է «Իլ 18» ինքնաթիռի լամպ ճարել. «Ուզում էր գիշերային ֆոնի վրա 
նկարել հայկական եկեղեցիներր»13:

լուսանկարիչներ, Երեւան, 2007, էջ 420:
11 Տես Շ. Մկրտչյաե , Լեռնային Ղարաբաղի պատմաճարտարապետական հուշարձաններր, Երեւան,

1985, էջ 121:
12 Կատարովանքր Արցախի տարածքում հանդիպող բարձրադիր կառույցներից է, ունի ուղղանկյուն 

հատակագիծ' երկթեք ծածկով (չափերր' 11,7 х 6,7մ): Միանավ բազիլիկա է' կառուցված կիսամշակ տեղական 
կրաքարով: Միակ մուտքր բացվում է արեւմուտքից, պատուհաններր' արեւելյան եւ հարավային կողմերից: 
Ըստ բարավորի վրայի արձանագրության' Ս. Տաճարր վերաբերում է Հակոբին եւ վերաշինվել է, րստ էության, 
ժԹ . դարում: Բուն հուշարձանր, դատելով տեղում պահպանված խաչքարերի մնացորդներից, վերաբերում է 
ժէ.: Եկեղեցուց հարավ կից շինություն է (չափերր' 9,8 х 3,8մ), ստորին լեռնալանջին պահպանվում են մի շարք 
շինությունների մնացորդներ:

13 Ռ. Խաչատրյան , Անդրանիկ Քոչար - 75, Ասաց' կանգ առ ակնթարթ, ու ակնթարթր հավերժացավ. 
«Ազգ»,10 նոյեմբերի 1994:

Հուշարձանները լուսանկարելիս Քոչարը հատկապես ուշադրություն է դարձրել կո
թողի վրա եղած քանդակներին ու զարդագոտիներին եւ որսացել այն պահը, երբ արեւը 
տպավորիչ լույս ու ստվերով է ողողել վերջիններս (նկ. 8): Զվարթնոցում Քոչարը տոնով 
է նկարել: Օրինակ' այս նկարում լույսն ու ստվերը մոդելավորում են շինության մասը: 
Զգացվում է, որ տաճարի կամարաշարի սյան կողովահյուս խոյակը մոնումենտալ շի
նության մաս է կազմում, որը սյան տեղում է դրված:

Զվարթնոց տաճարի քանդակազարդ այդ սյուների մասերը նկարել են նաեւ մեր 
գեղանկարիչներից շատերը: Քոչարի ընտրած գրեթե նույն ռակուրսով է վրձնած գեղան
կարիչ Հրաչյա Ռուխկյանի «Զվարթնոցի ավերակները»14 անվանումը կրող կտավը: 
Ռուխկյանը նույնպես ցանկացել է շեշտել կոթողի մոնումենտալությունը' ընտրելով որո
շակի դիտակետ: Կառույցի մաս կազմող զարդաքանդակը ներկայացրել է խոշոր պլա
նով, իսկ որպես խորք' հեռվում երեւացող Արարատ լեռն է: Ի տարբերություն Քոչարի, 
Ռուխկյանը ցանկացել է ավելի շեշտել կառույցի հայկականությունը' նկարելով հայութ
յան համար կուռք դարձած Արարատն ու շինության այն մասը, որին հայոց խորհրդանի
շերից մեկը' արծիվն է պատկերված: Երկու ստեղծագործություններում էլ լույս ու ստվե
րի գեղեցիկ խաղ կա, սակայն լուսանկարի դեպքում այն ավելի է շեշտված:

Հնադարյան կոթողների, Տաթեւի, էջմիածնի, Գառնիի, Եղեգնաձորի, Ղափանի եւ 
նրա շրջակայքի հոյակապ տեսարանները, պատմական շինությունների լուսանկարնե
րը, ամառային ու ձմեռային բնապատկերները արտացոլում են Արեւելյան Հայաստանի 
բնութագիրը:

Ով փորձի Հայաստանին նայել Քոչար արվեստագետի աչքերով' կհայտնաբերի մի 
հայրենիք, որն արտահայտվել է գեղեցիկ դիտանկյուններից ու էպիկական վեհությամբ: 

Արվեստագետ Անդրանիկ Քոչարը ձգտել եւ հասել է ցնցող արտահայտչականութ
յան' դիտողին փոխանցելով այն բանաստեղծական տպավորությունը, ինչ զգացել է 
անձամբ տեսարանը դիտելով: Հայկական հուշարձանների լուսանկարներով նա արվես
տաբանների ու հնագետների ուշադրությունը բեւեռել է երկրի մշակույթի եւ պատմակա
նորեն կարեւոր հուշակոթողների վրա:

Անդրանիկ Քոչարի լուսանկարչական հավաքածուն արժեքավոր է հայկական 
պատմական ճարտարապետական հուշարձաններ պատկերող կադրերով թե՜ փաստագ
րական եւ թե՜ արվեստաբանական առումներով: Գեղեցկությունը Անդրանիկ Քոչարի 
ստեղծագործությունների հերոսն է: Լույսի եւ գույնի տպավորիչ համադրումներ, լույս ու 
ստվերի թանձր շեշտեր, իմաստավորված լրջություն, կադրում պատկերների ու կառույց
ների մասշտաբայնություն. ահա Անդրանիկ Քոչարի ստեղծագործության յուրահատ
կությունը:

14 Տե՛՛ս Ա. Ռուխկյան , Հրաչյա Ռուխկյան ալբոմ, Երեւան, 2006, էջ 69:




